
Nomenclature :
        c Superius

        e Contra

        f Tenor

        h Bassus

Source :
        Premier livre des Amours de Pierre de Ronsard
        mis en musique à IIII. parties... -
        Adrian le Roy & Robert Ballard (Paris) 1578.

Nature ornant la dame qui devoit
De sa douceur forcer les plus rebelles,
Luy fit present des beautez les plus belles
Que dés mille ans en espargne elle avoit.
Tout ce qu’Amour avarement couvoit
De beau, de chaste et d’honneur soubz ses æsles
Emmiéla les graces immortelles
De son bel œil, qui les dieux émouvoit.
Du ciel à peine elle estoit descendue
Quand je la vy, quand mon ame esperdue
En devint folle, et d’un si poignant trait
Le fier destin l’engrava dans mon ame,
Que vif ne mort, jamais d’une autre dame
Empraint au cœur je n’auray le portraict.
                                                                                    Pierre de Ronsard

